
DAULLET E NETEVE KOSOVARE

Adem Zaplluzha duket si njé gurré e
pashtershme e frymézimeve lirike té mveshura né
tesha té méndafshta. Né vargjet e tij dremisin lulet
e saksisé si njé magjepsje e gérshetuar me
péshpéritje zogjsh qé depértojné tejmatané
perdeve, duke té ftuar pér njé dremitje té€ émbél,
ngase gjumi e ka kapluar lulishten e shtépisé.
Kosova me zogjté, géshtenjat, lulékuget dhe varret
e déshmoréve dremit. Né kuadrin e ciklit té paré,
Sonte nuk dua té vdes, autori provon té luajé sonte
fatin e zogjve. Ajo qé ngjan me ajrin, duket si njé
ishull mes mjegullave. Ishulli i uritur dhe i etur si
zogjté e shkretétirés. Dhe mé tej:

“Réra fluturon pértej mendimit/ Njé kaktus i
etur/ Pi ujé né shpirtin e rérés/ Dielli si né copé
gacé e pérskuqur/ | pjek zogjté né fluturim e sipér.
Netét kosovare zalisen né zérin e mullinjve, kur kjo
duné prej vezéve té breshkés, me gjasé paska
mbetur, si njé varr i vetmuar: “Njé arkivol i hirté/
Te njé varr i panjohur/ | kreh flokét e thinjura té
zjarrit”, tejmatané kufirit té kujtesés. Kur pérmes
pélhurés sé grisur té njé anijeje, shpérthen
kureshtja dhe guri i mullirit té duket si njé blané
mbretérore, kur stina si syri i verbér i hénés,
shikon tejpértej galaktikave, rritjen e njé shelgu té
pikélluar. Autori zgjohet “Pértej kujtesés/ Si nga njé

éndérr e trishté”. Prej vezéve té thyera dalin c¢afkat,
kurse gielli i mbuluar me pupla njerézish, hingéllon
si kali i sémuré. Universi, imagjinata, tropet dhe
figurat tjera stilistike nuk mungojné, as atéheré kur
Adem Zaplluzha, pértej parmakéve té dritares,
sheh djersitjen e ajrit: “Te dhoma e pritjes/ Njé
shpend krahmadh/ Eshté ulur prané kujtesés/ Dhe i
éndérron/ Ikjet e kota té stinéve”.

Shqiptarét, sipas tij, ishin me gjasa té parét,
gé e gjetén zjarrin, “Por mishin e pjekur e héngri
nata”. Dhe mé tej: “Kur dégjuam kushtrimin/
Tupanét vec¢ ishin shurdhuar/ Népér méhallé/
Bredhin ardhacakét e dehur/ Dhe i recitojné do
psalme té vjetra/ Né njé gjuhé té huaj/ Qé s'na
pérket neve”. Ne dénesém njé kohé té gjate,
thekson autori, dhe shton se me njé ngashérim té
padégjuar deri atéheré, déneste edhe kori i
bretkosave: “Por vaji i joné/ Mé duket edhe sot/ Se
i pérngjante lutjeve té erés”. Vargjet e Adem
Zaplluzhés duken si do kéngé djepi né bibliotekén e
sentimenteve letrare. Nén gurin e mullirit vértiten
shpresat dhe aspiratat, kur ti e pérkujton zérin gé e
bluan romancén e ditéve té nesérme. Né vargjet e
tij dremisin, madje, edhe shikimet ndaj yjeve,
madje edhe ti, pérmes kandilit qé e pérkund dritén
e gjumit, kurse gjumi yt duket mé i qarté se pa
skajshméria, né kohén kur: “Lékura ime e grisur/
Shtaté heré u shit sot né treg/ Dhe herén e teté/ U
konvertua né hartén e Atdheut”.

Shqiptari i Kosovés nuk din té ndalet, sepse
fjalét e tij kané filluar t'i pérngjajné kristaleve té
borés. Heré jané té ftohta si njerézit, heré u
pérngjajné eshtrave té elefantéve, e heré
arkivoleve té kalbura: “Do dalim si gjarpri nga
lékura/ Do e grisim éndrrén e posa nisur/ Te ky gur
gé nuk i pérngjan as murit/ Do i mbjellim krahét e
zogjve”. Nuk kemi kohé pér fluturime té reja,
thekson autori: “Me mija vjet fluturuam/ Dhe
asnjéheré nuk e mbérrimé cakun/ Sonte do té
mendojmé pak mé ndryshe/ Pér itinerarin e késaj
udhe// Do ecim tejpértej arsyes”. Pse? Sepse nuk
ka ndalje né kété rrugé, dhe po ge se ndalemi,
kurré mé, nuk do té mund ta prekim, éndrrén toné
té posa nisur. Problemet e stilistikés letrare e
angazhojné kritikun té trajtojé krejt Iéndén poetike,
kurse ne e anashkalojmé kété “porosi”, duke
analizuar vetém poezité e para, pér té nxjerré né
pah té vértetén, se kemi té€ béjmé me njé veteran
té miréfillté té poezisé sé sotme né Kosové.

Mé 30 korrik té kétij viti (2013), autori
thekson me fjalé identike, se sonte éshté koha, té
cilén e kemi pritur me mija vjet, dhe do té nisemi,
atje poshté te ledhnajat e historis€, ku na presin do
puné posa té nisura. Dhe papritmas fanitet njé re e
dendur: “Mé léshoni”, se “Sonte dua té dal/ Nga
klisheté e sé kaluarés/ Do hyj né labirintet e késaj
kohe/ Dhe si népér tregimet fantastike”, do té kaloj
né anén tjetér té lumit, né secilén degé té késaj
peme, do mbjellim nga njé domethénie, kurse mé

pastaj do té ecim, deri te sinorét e luadheve: “Koha
éshté/ Pér kositjien e barit té njomé// Nése
vonohemi/ Pér udhétimin deri te baladat/ Népér
rrugét e metropoleve do i kérkojmé/ Pendlat e
ndukura té zogjve/ Qé mbetén peng i njé tjetér
kohe”. Vargje brilante gé shémbéllejné me
peréndimin e Ballkanit t&é cmendur, dhe njé stiné té
re, kur, heré shgepen e heré ngjiten hartat, kur njé
re e dendur, asnjéheré nuk i ndryshon itineraret.
autorin e ngazéllen fillimi i mirésisé dhe mbarimi i
ligésisé. Ai éndérron pér zogjté e erés dhe
paskajshmériné e lumturisé. Sipas tij: “Kéto gjéra
gé po i preki sot/ Mé duket se i kam prekur/ Para
disa shekujve/ kur vdisnin meteorét”.

Zéri i mullinjve té ujit dhe zéri i mullinjve té
erés. Zéri i viktimave té luftés dhe zéri i dités sé
nesérme. Dita e djeshme kur tundej edhe mali, kur
si fije bari tundeshin rrapet, kur “Nga vegimet e njé
trishtimi/ Fluturoi njé shpend gjigand “, kur deshén
té gajné nénat, kur nga njé héné e gjymtuar, si peri
doli para lotéve, dhe u shndérrua né disa dallgé té
papara. Pérfytyrimi fanitet kur “Até cast filloi té
fryjé njé furtuné/ Népér flokét e mjegullave/ Veg
kishte réné njé boré e kuge/ Mbase dimri/ Mund té
prekej me doré si hija”, kur mé zé kotésia. Dhe
papritmas, shgetsimin e zévendéson optimizmi,
kur filloj té mbjelli njé faré té re, nga shpirti i erés,
gé i shtrydhi té gjitha trishtimet, dhe geshi me
gjelbérimin, deri sa pushojné té reshurat: “Nuk kam
mé kohé pér shitje/ As pér té bleré s’kam leké/

Tundem udhéve/ Si njé varké e humbur/ Dhe né
shpirtin e pathyeshém té detit/ U bie daulleve té
kushtrimit”.

Né ciklin e dyté, Daullet e njé nate, defilojné
tituj poemash tjera briliante, si: Sonte do té ecim,
Te flokét e erés, Vijné edhe sérish kthehen, Pértej
¢do mundésie, Né tregtaré éndrrash, Népér rrugét
e gytetit té ngriré, Si disa gjallesa parahistorike, Rri
varur skeleti i erés, Ata gé u flijuan pér ty, Dhe hija
e njé druri etj. Jashté mureve té lagéshtisé éshté
cikli i treté. Si zgalemat e rrufeve, Njé dhembije si
kjo, Né kokén time rebele, Pastaj vjen heshtja, As
atje e as kétu, Mé shkruaj njé letér, Né béhemi zogj
té egér, jané disa nga poezité e kétij autori qé
shémbéllejné me njé album historik té lirikés soné
kontemporane. Sipas filozofit rumun, Tudor Vianu,
feja, filozofia dhe arti jané pjesé e specialiteteve.
Bota moderne del né pah me dridhjen e paré té
mendimit. Adem Zaplluzha meriton respektin e
lexuesit pér ideté dhe mendimet e tij né fushé té
kulturés.

Baki Ymeri,
Bukuresht, shtator 2013

Sonte nuk dua té vdes

Cikli i paré

SI NJE VARR | VETMUAR

Do provoj té luaj sonte

Fatin e zogjve

Ajo gé ngjan me ajrin

Duket si njé ishull mes mjegullave
Ishulli i uritur dhe i etur

Si zogjté e shkretétirés

Réra fluturon pértej mendimit

Njé kaktus i etur

Pi ujé né shpirtin e rérés

Dielli si njé copé gace e pérskuqur
| pjek zogjté né fluturim e sipér

Kjo duné prej vezéve té breshkés
Me gjasa paska mbetur

Si njé varr i vetmuar

Njé arkivol i hirté

Te njé varr i panjohur

| kreh flokét e thinjura té zhurit

PERTEJ KUJTESES

Stina si syri i verbér

| hénés

Shikon tejpértej galaktikave
Rritjen e njé shelgu té pikélluar

Pértej kujtesés

Si nga njé éndeérr e trishté

Prej vezéve té thyera

Dalin cafkat

Qielli i mbuluar me pupla njerézish
Hingéllon si kali i sémuré

Pértej parmakéve té dritares
Shoh djersitjen e ajrit

Te dhoma e pritjes

Njé shpend krah madh
Eshté ulur prané kujtesés
Dhe i éndérron

Ikjet e kota té stinéve

Ne ishim me gjasa té parét
QE e gjetém zjarrin
Por mishin e pjekur e héngri nata

14

2.

Kur dégjuam kushtrimin

Tupanét veg ishin shurdhuar
Népér méhallé

Bredhin ardhacakét e dehur

Dhe i recitojné do psalme té vjetra
Né njé gjuhé té huaj

Q¢ s’na pérket neve

Ne dénesém njé kohé té gjaté
Me njé ngashérim té padégjuar
Deri atéheré

Déneste edhe kori i bretkosave
Por vaji i joné

Mé duket edhe sot

Q& i pérngjante lutjeve té erés

LEKURA

Lékura ime e grisur

Shtaté heré u shit sot né treg
Dhe herén e teté

U konvertua né hartén e atdheut

POR NE DO ECIM

Sonte fjalét kané filluar

T’1 pérngjajné kristaleve t€ borés

Jané té ftohta si njerézit

Heré u pérngjajné eshtrave té elefantéve
E heré arkivoleve té kalbura

Do dalim si gjarpri nga lékura

Do e grisim éndrrén e posa té nisur
Te ky gur gé nuk i pérngjan as murit
Do i mbjellim krahét e zogjve

Nuk kemi kohé pér fluturime té reja
Me mija vjet fluturuam

Dhe asnjéheré nuk e mbérrimé cakun
Sonte do té mendojmé pak mé ndryshe
Pér itinerarin e késaj udhe

Do ecim tejpértej arsyes
Nuk ka ndalje né kété rrugé
Pogé se ndalemi

Kurré mé

Nuk do té mund ta prekim
Endrrén toné té posa nisur

17

Sonte éshté koha

Té cilén e kemi pritur me mija vjet
Dhe do té nisemi

Atje poshté te ledhnajat e historisé
Na presin

Do puné posa té nisura

Prishting, 30 korrik 2013

NJE RE E DENDUR

Mé léshoni

Sonte dua té dal

Nga klisheté e sé kaluarés

Do hy né labirintet e késaj kohe
Dhe si népér tregimet fantastike
Té kaloj né anén tjetér té lumit

Neé secilén degé té késaj peme
Do mbjellim nga njé domethénie
Mé pastaj té ecim

Deri te sinorét e luadheve

Koha éshté

Pér kositjen e barit té njomé

Nése vonohemi

Pér udhétimin deri te baladat

NéEpér rrugét e metropoleve do i kérkojmé
Pendlat e ndukura té zogjve

Qé mbetén peng i njé kohe tjetér

kétu sa ora ndryshojné stinét

Né lékurén e Ballkanit té ¢cmendur
Heré shgepen

E heré ngjiten hartat

Njé re e dendur

Asnjéheré nuk i ndryshon itineraret

NJE HENE E GJYMTUAR

Kéto gjéra qé po i preki sot
Mé duket se i kam prekur
Para disa shekujve

Kur vdisnin meteorét

Mu te kjo hije e pérhitur

| kam preré thonjté

Pér t’1 ushqyer zogjté e erés

Né nofullat e ujkut uria ishte e madhe

Mé kujtohet kur frynte shakullina
Tundej edhe mali

Si fije bari tundeshin rrapet

Nga vegimet e njé trishtimi
Fluturoi njé shpend gjigand

Kur deshén té gajné nénat

Njé héné e gjymtuar

Si peri doli para lotéve

Dhe u shndérrua né disa dallgé té papara

Até cast filloi té fryj njé furtuné
Népér flokét e mjegullave

Veg kishte réné njé boré e kuge
Mbase dimri

Mund té prekej me doré si hija

20

KUR ME ZE KOTESIA

Kur mé zé kotésia

Filloj té mbjelli njé faré té re
Nga shpirti i erés

| shtrydhi té gjitha trishtimet
Dh geshi me gjelbérimin
Deri sa pushojné té reshurat

Nuk kam mé kohé pér shitje

As pér té bleré s’kam lek

Tundem udhéve

Si njé varké e humbur

Dhe né shpirtin e pathyeshém té detit
U bie daulleve té kushtrimit

Kur s’kam se cfaré€ t€ béj

Me duart e mia té tejdukshme

la fali Lumébardhit

Téré gjumin e erés me makthe

Le té udhétoj deri te éndrra e Jonit
Me ujin e kristalté té shirave

Dhe kur mé zé kotésia

Ulem né grushtet e shkumés

| skicoj té gjitha hartat e atdheut
Pastaj si njé eremit i moshuar
Z& njé vend nén blirin e lagjes
Dhe bisedoj

Me zogjté e ikur té vendlindjes

22

PO VDES NJE MERIMANGE

Kjo stiné e acarté

Fshehurazi paska hyré

Neé ishullin e dhembjes

Dhe nuk ka té sosur kjo gjémé

Po ikin zogjté pértej kujtesés

Ky dimér i vetmuar

Po i pérngjan flokéve té thinjura té erés
Po i pérngjan

Trishtimit té jetés

Njé njeri mbéshtetur te kukézat
Ua gan hallin zogjve

Né kété det té skamjes
Fluturimet nuk paskan té ndalur

Njé fanar i vetmuar

| paska kycur té gjitha dritat e ujit
Né rrjetin e shkumés sé bardhé
Po vdes njé merimangé

Hénézat né njé valle mortore
Vajtojné si nuset

Diku né bregun e kundért té jetés
Dégjohet vaji i trishtuar i njé gérnete

23

NJE ULERIME PREJ BISHE

Mos ,mos té lutem

Mos mé kundro

Nga fushéveprimi i urrejtjes
Kjo mollé e papjekur

Eshté shkundur kaheré

Nga degét e thyera té kujtesés

Njé pamje surrealiste
Paska léshuar rrénjé
Né kujtesén e arkivolit

Shirat nuk zbritén mbrémé
Si ¢do heré

Nga shpirtrat e mjegullave
Fluturuan do zogj té verdhé

Mé kujtohet

Fare miré mé kujtohet
Kur gante njé ¢yce mali
Mbi njé tréndafil té zi

| téré lisi i shkundi gjethet

Sa gé u zhveshén degét

Si né teatrin antik

I dégjuam piskamat e fémijérisé

24

Dikur voné

Kur njé hije e zezé

| 18shoi perdet népér teatrot antike

U dégjuan mjaullimat e maceve té egra
Mijaullinte skena prej dérrasave

Njé ulérimé prej bishe

la prishi gjumin

E qytetit té pérhitur

NJE VARKE E MOCME

Si njé hije e tejpashme

Doli né syprinén e njelmét

Njé varké e mocme

Pas saj

Dolén edhe hénézat dhe kafshuan hénén

Ne ishim diku né fund té pérrallés
Ndoshta edhe nuk dihej

Athua ishte fundi

Ose fillimi i njé tregimit té pasosur
Por ishte dicka e pagarté

Qé i pérngjante kashtés nga legjenda

Mé thané se nése mbérri né fund
Aty do t’1 gjej

Fillimet e képutura té mjegullave
Né rrjetin e merimangés sé zezé
Fle njé tregim i dyshimté

Eca edhe disa vite té verbéta
Asnjéheré nuk ngurova

T’1 preki plagét e Gjergjit

Nga patérshana e trishtimit
Pikonte dhembja e njé shekulli

LEHIN EDHE YJET

Isha veté

Pas meje vinte nata

Dhe trokitjet e dyerve té hapura
kurrsesi té ndaleshin

Njé gen nuk i ndal té lehurat
Lehin edhe yjet

Dy zogj prej kashte

E mékojné hénén e sémuré

Isha fillikat me sterrén

Ishte edhe njé hije e thyer

Vetém errésira

Kérkonte dritén mes gishtave té natés

Askush nuk kéndonte

Ama as nuk gante si era

Vetém meteorét endacak

Mund té kéndonin serenaté yjeve

KJO NATE

Me gjasa mbrémé ishte nata e zogjve
Ne deshém té kéndojmé

Por pas nesh si njé kor cafkash
Kénduan arkivolet

Njé psalm posa kishte zéné vend
Te njé duné prej eshtrave

Né varrim pérballé rrugés
Déneste njé gemane

Pak fjalé shumé pak folén
Zogjté né ikje

Mbase nata ishte e gjaté
Nga majat e patérshanave
Pikonte njé gjak i gjelbér

Pak shumé pak patém kohé
T’1i numérojmé plagét e hijeve
Kjo naté

Mos i pérngjafté asnjé nate
Dhe mos ardhté mé asnjéheré
Me kaq trishtim

Né mesin toné

28

SI NJE HUKAME DETI

Thua se jam njeri prej xhami

Té gjithé shikojné népérmjet meje
Me sy té mbyllur

Parakalon njé tregim sapo i nisur

Edhe kjo stiné e mrrolur

| ka shtri krahét mbi pérparésen e shirave
Jashté késaj dhome qorre

Pérmendésh kéndohen psalmet

Njé eremit me gjasa

| paska humbur librat e shenjté

Neépér faltoret e gytetit té Lumébardhit
Kané filluar té vdesin kambanat

Si njé hukamé deti

Njé gjémé del nga shpirtngushtésia e tokés

Vullkani i vdekur péshtyné zjarr

Si né ferr po digjen gurté e atdheut
Prishtiné, 31 korrik 2013

NE LOTIN E THYER TE MENGJESIT

Pikojné dhe s’diné t& ndalen

Té reshurat

Ky shi hibrid si ushejza

Depérton né gjakun e njeriut

Dhe mpikset né mallin e mérgimtarit

Diku si népér legjenda

Po mbiné njé pérrallé e trishtuar
Njerézit kané filluar t’i mbjellin flokét
Né rrashtén e njé guri

Po celin manaferrat do lule molle

Nuk patém kohé té ndalemi té moli
Anijet e ankoruara kishin ikur larg
Njé mbret né vend se té abdikoj

E mbolli kurorén si lulen

Ne até dité nuk patém se ¢faré té béjmé
| shkulém zambakét nga syri i gurit
Dhe pimé ujé lajthie

Né lotin e thyer té méngjesit

Sérish u ankoruan anijet e peshkataréve

30



DAULLET E NJE NATE

NENA IME MOJ NENE E MIRE

Askund nuk i shihet fundi

| késaj nate

Néna ime askund

Ti ishe ose s’ishe prané nesh

Kur ne pérjetuam tronditjen e shpirtit

Ku i 1émé duart e trishtuara té shiut
Até naté nuk kishin té sosur dhembjet
Njé tren i gmendur

Kalonte népér kalldrémin e kujtesés

Ne mbetém té shtangur

Si njé kallam i papjekur

Pérkundej era n’horizontin e pérflakur
Atdheu im ishte né udhétim e sipér
Mbi njé tren shpirtrash

Shkuleshin si bari gjymtyrét e njé stine

Thoné se né Mars fillojné té dalin gjethet
Por kétu né fushat tona

Kjo stiné vjen lakurige si e lindur nga néna
Vjen dhe na i sjellé telashet

Qg€ as gurté e strallté s’mund t’1 durojné

31



ADEM ZAPLLUZHA

Néna ime e bukura e dheut
Mé thuaj cfaré té béjé
Cilén kéngé ta kéndoj sonte
Kur deri né pafundési

Po dhemb shpirti i gurit

Néna ime moj néné e miré

Sa krenare

Po aq edhe e pikélluar

ME thuaj se cfaré té béjé sonte

DAULLET E NJE NATE

MIKU IM

Miku im

Cili do gofsh ti

Kaloje urén e pikéllimit

Nése déshiron

Té takohesh me pemén

Qé rritet dhe shkulet né kujtesé

Kur té mbérrish né fund té udhés
Pusho pak

Nén hijen e degéve pagané

Dhe pastaj sérish mos u ndalé
Cili do gofsh ti

Ec deri te uji kryengrités

Vetém njé gllénjké

S’té duhet mé shumé

Pér ta mésuar mjeshtériné
E pocarit té verbér

| cili nga njé copé deltine

Mundohet té krijoj njé sy

T& béjé njé toké pér té gjithé njerézit
Dhe njé shpirt gé merr frymé

Te njé kokeé njeriu

DY HERE NGA NJE E GJYSME

Mbase sérish u kthyem nga Ferri
Asgjé nuk ishte afér meje

Né vetmi zgérdhihej

Njé kové e vjetér

E ndryshkur nga urinimi

Dy heré nga njé e gjysmé

Kishte errésiré né até vetmi

Mes lagéshtisé sé paparé té mureve
Si kérthi déneste njé gozhdé

Ngjante gé ndonjéheré

Té kem mysafir té paftuar
Vinte shpesh né vizité njé zog
Me njé zarf té kaltér

Dhe m’i sillte letrat € nénés

Pos germave me ngjyré menekshe
Nuk kisha se ¢faré té preki

Kétu né kété dhomé té lagshté
Mund té preken vetém éndrrat

Zogu né dritare

Dhe njé kové urinimi né dysheme
Sa shumeé i pérngjajné

Njéri tjetrit

Sa shumé

Kur késaj jete té njé burgosuri

| vjen era shurré njeriu

Shurré trishtimi
| kémishés sé mykur té burgut

ME LERE ME REHAT

Mos mé mashtro

Ti tani je né brigjet e Adriatikut
Kurse uné rri kétu i vetmuar
Dhe si peréndité pagan

| numérojé képutjet e meteoréve

Mos té lutem mos i shpalos

Epshet e njelmésisé

Né mua jané fundosur té gjitha anijet
E mbretérve té pafat

Mbrémé abdikova pér té tretén heré

Si mund té jesh kaq e ngurté

Ti po i pérngjan cirgeve

Kéndon por nuk té dégjohet kénga

Me ¢faré shkulmé malli

Mund t’i shéroj kéto dhembje qé s’bézajné

Mos té lutem mos m’i ngacmo éndrrat
Nuk di se kujt do i pérngjaja

Nése m’i merr vegimet

Mé 1éré mé rehat

Uné kam shumé probleme

Me vetveten time né kété birucé

KJO KOHE

Nuk éshté koha

As t’1 hapim e as t’1 mbyllim

Portat e éndrrave

Ky shi i kuq

Cmendurisht po bie té manat e qytetit

Pa éndrra nuk mund té jetohet
Veté ekzistenca

| pérngjan njé vegimi té trishté
Dita ecén para nesh

Deri te bigézimet e lumenjve

Njé fjalé e lindur para ose pas éndrrés
Ka po aq peshé

Sa gjumi i bletés mbi njé gjeth prej mali
Njé lule bore

Paska celur zogj té bardhé

Né syrin e verdhé té éndrrés

Nuk éshté koha té rrimé

Me dritare té mbyllura

Endrrat edhe ashtu nuk i njohin kufijté
Kjo kohé si me dritare té hapura

Po ashtu edhe té€ mbyllura

Eshté vetém njé éndérr e kege

NUK DI A ESHTE DIMER

Nuk di a éshté dimér
Ose vereé

Ky diell i ngriré
Pikon vrer

Syté né qiell

Te njé héné e kristalté

Yjet po ma grimcojné lékurén
Si me njé dalté

Njé fage e grisur
Arnon mollézén e akullt
Kjo eré e krisur

Te pemét e cmendura i shkund stinét

Nuk di a éshté dimér

Ose njé stiné meleze

Por mendja e joné

Po ndryshon me shumé naze

KY SHPIRTI IM PAGAN

Sonte nuk dua té vdes

Le té ik ku té do

Ky shpirt i im pagan

Le té iké

Si shpirtrat e zogjve

Ama uné s’dua € vdes sonte

Dua té fluturoj

Ashti si¢ fluturojné zgalemat
Sonte nuk ka vdekje

Mes kétyre portokajve

Dhe diellit alegorik

Mé beso cfaré té them

Q& nesér né méngjes uné do kthehem

Me zérin
Dhe hukamén e shpirtit té frymés

Po té them

Se nuk ka vdekje sonte

Prej njé shpirti pagan do té dal
Dhe do té fundosem

Né shpirtra zogjsh

Sonte dhe asnjéheré
Nuk do vdesin njerézit

Ndryshimi i késaj forme té ngurté
| tejkalon

Té gjitha parashikimet e profetéve

Daullet e njé nate

Cikli i dyté

SONTE DO TE ECIM

Kéto vija konike

Po i pérngjajné emrit tim

Qé nuk lakohet né rrasa

Dhe geshin me shiun

Deri sa ngufaten ullukét me trishtim

Sonte do té ecim

Deri te fundi i baladés

Kur takohemi me bigézimet e shikimeve
Do i pérngjajmé bregut té lumit

Njé grusht algash té verdha

Po i kéndojné psalmet e sé dielés
Njé shi rrebesh éshté nisur nga majat
Dhe nuk paska té ndalur

Do ulemi né kété cast

Te shelgjishtet e djegura

Dhe do i pjekim mollét e shkundura
Pér festén e madhe té Pashkéve

TE FLOKET E ERES

Kur kam uri

Trokas né portat e gjetheve

Njé zog i vetmuar

Hyné mes baladave

dhe i kéndon psalmet e Solomonit

Te flokét e erés

Bie njé shi i verdhé

Kudo verdhési né carcafin e reve
Vetém kalorésit e vetétimave
Ngarendin pa pra

Si mjegullat né shalat e shiut

Si hije mali ecim rrugéve

Kalldrémet me xhelozi té padégjuar

| prekin catité

Népér parmakét e dritareve presin zogjté
Ardhjen e njé stine me shi

Ardhjen e zogjve pa pendla

THONE SE

Sonte éshté e héné

Te muranat

Kungohen gurté e murrmé

Duhet té ecim dhe t’i zgjasim duart
Pértej shpirtit té arkivoleve

Kjo poemé alegorike

Me gindra vjet drite eci

Duke i ndezur girinjté e peméve

Te kopshtet e fshatit njé mollé
Cdoheré i shkund frytet né kété stiné

Ka kohé gé frymémarrja ime

Nuk kishte se ¢faré tu béjé girinjve

Ajo veté ndizej né vetvete

Thoné se

Pérheré i pérngjante péllumbave vetévrasés

Njé héné e zhveshur

Parakalonte népér kolonadat e yjeve
Asnjé meteor mbrémé

Nuk i shkundi trishtimet nga xhepat e erés
Njé yll i képutur nga sfondi i hapésirés
Qante te varret fatet e shirave

VIINE DHE SERISH KHEHEN

Sa heré gé i hapim syté
Ndryshojné imazhet e ngjyrave
E verdha

Nuk éshté mé e verdhé

Por ka njé tjetér ngjyré

Qé nuk i pérngjan asgjéje

Ky udhétim népér vetveten time
S’ka asnjé rrugédalje

Te ¢cezma e xhamisé

Nuk xhindosen mé plakat
Vetém bucelat e drunjta

| shuajné etjet

Né trungun e tharé té njé peme

Sa heré gé i hapim portat

Na vijné mysafirét e paftuar
Trokasin dhe nuk ndalen erérat
Vijné dhe sérish kthehen

Me trokéllimat e kuajve
Njerézit endacak

Dhe ca hije té netéve sterré

Prishtiné, 01 gusht 2013

46



DAULLET E NJE NATE

PERTEJ CDO MUNDESIE

Kéto fytyra

Té skalitura né mermer

Nuk paskan emér e as mbiemér
Heshtin si guri i zi

Edhe né rast se gajné

Vaji i tyre u pérngjan mjegullave

Pogé se i takojmé sérish te fjalét

Ky takim

Mbase ka njé domethénie tjetér

Né fytyrat e ngrira té guréve

Celin ca lule té kristalta

Me njé aromé té akullt prej mermeri

Kur ecin mes kolonadave

Kané njé lévizje madhéshtore
Kokeélarté si mbretér

Qé asnjéheré nuk abdikuan

Né syté e tyre té ftohta celé luledielli
Ashtu sic mugullon lulja e kripés

Kéta njeréz prej guri

Me njé shikim té mrrolshém
Kané njé pamje té tejpashme

| shohin gjérat pértej ¢do thellésie
Pértej cdo mundésie

47



ADEM ZAPLLUZHA

DIKUR VONE KAH MBREMJA

Kétu kur nga shtambat

Derdhet nata

Zogjté e mendjes zbresin

Dhe piné ujé né shpirtrat e degéve

Njé fyell dégjohet diku larg
Jashté portave té mjegullta té erés
NEpér rrugén e quméshtit

Vijné kalorésit e yjeve

Kur celé agullima

Si zambakét né gytetin tim

Celin edhe gjokset e vashave

Portat e mbyllura né mendjen e lumit
Pér heré té paré hapen si fjalét

Dikur voné kah mbrémja

Kur kthehen edhe udhétarét e fundit
Te Ura e Gurit disa zogj uji kéndojné
Dhe deri né nadje nuk ndalen serenatat

DAULLET E NJE NATE

KY ESHTE NJERIU

Ne té gjithé e dimé

Se kjo garé nuk ka fitues
Por sérish vrapojmé

Dhe asnjéheré nuk ndalemi
Pér ta mbérri humbjen toné

Njé dité takohemi me vetveten
Té lodhur dhe té sfilitur

Ecim me kokéfortési

Deri te burimi

Por prapé se prapé

Jemi me humbjet e pérditshme

Kjo ngjizje e humbjes dhe fitimit
Mbase jeton me njeriun

Kur papandehur takohemi

Me asgjésimin e fjaléve

Nuk di athua i pérngjajmé vetvetes
Apo garés sé filluar gqé né gjenezé

Ne té gjithé nganjéheré dhe ¢do dité
Vrapojmé si kuajt e egér

Nuk ndalemi as kur na i véné mégojézat
Kjo é&shté natyra e njeriut

Ky éshté njeriu

ADEM ZAPLLUZHA

NGJYRAT

Nuk di a kané gjérat ngjyra

Ose syté tané té mekur

Jané té ngjyrosur

Me ngjyrat e tejdukshme té fjaléve

Kjo mosdije e errét

Ose mosnjohje e sendeve

Po e vé né piképyetje
Metamorfozén e tejdukshme té ajrit

Sot jam i verdhé

Kurse ditén tjetér i zi si sterra
Cilat jané kéto hije

Qé e kapérdiné emrin tim

Njé kalé i mrrolur

Mbase paska njé ngjyré té pérhirté
Ose veté ngjyrat

Ndryshojné formén e ekzistencés

Ngjyrat ah kéto pamje té turbullta
Sa shumeé po i pérngjajné njerézve
Oré e cast ndryshojné

Né pasqyrat konkave té shpirtit

NE TREGTARE ENDRRASH

Té gjitha kéto gjéra

Qé po ndodhin dhe ndryshojné
Né mesin toné

Nuk mund té krahasohen

Me asgjé

E as me fluturimet e zogjve

Ne heré u pérngjajmé mjegullave
E heré éndrrave

Nése ndodh gé té zgjohemi voné
E fajésojmé carcafin e djersitur
Dhe kurrsesi vetveten

Ngjan gé té shndérrohemi
Né tregtaré éndrrash

Dhe gé né fillim té gjumit
Né dhomén e fjetjes

| humbim zogjté e mendjes

Gjérat gé preken

Dhe ato g€ s’preken asnjéheré me gisht
Nuk di a jané pjesét e gjumit

Ose ato pjesé té ikura té éndrrave

Qé s’takohen

Asnjéheré me zhgjéndrrén e njeriut

JAKY ESHTE QYTETI IM

Eshté e héngé

Njé dité e pérmbushur me dashuri
Eci rrugéve té fémijérisé

Dhe ndjehem

Ashtu si¢ ndjehet njé peréndi

Me gishta té fishkura

Lehté shumé lehté

E ngacmoj té kaluarén

Nén Urén e Gurit i preki flluskat e ujit
Eci si njé sovran kryelarté

Qé kurré nuk abdikojé

Si bandillin mé njohin kalldrémet
As gepenat

Nuk I&né pa mé pérshéndet
Kalaja disi mé pércjellé me zili
Kah kaloj carshisé pérpjeté

Ja ky éshté qyteti im

| cili i njeh

Té gjitha udhét e fémijérisé

Sa heré qé gjezdisi pérreth shatérvanit
Xhamat e dritareve

Akoma pélcasin prej xhelozisé

SECILI PREJ NESH

Kéto mure té akullta

Nuk kané lidhje me prejardhjen time
As ky ishull i vdekur

Nuk ka asgjé té pérbashkét me mua

Ne jemi larg njéri tjetrit
Sa gé nuk mund té krahasohemi
Me asgjé gé na rrethon

Secili prej nesh

| ka éndrrat e veta

Té mbyllura

Ose té hapura né kujtesé

Bredhim rrugéve larg nga njerézit
Na pengojné nése dashurojné

Por edhe nése urrejné

S’munden me gené me ne

Sepse nuk i pérngjajmé askujt

Ndonjéheré jemi té zbrazét

U pérngjajmé balonave fluturues
Kurse né disa raste

Mbushemi me urrejtje

Sa gé shpérthejmé si flluské sapuni

Secili prej nesh

| ka

Dhe mé sé miri i njeh éndrrat e veta
I njeh rrugét kah ecén

Pogé se mbérrimé me i ndez qirinjté
E mendjes

Do ecim deri te fundi i rrugés

E cila asnjéheré nuk pérfundon

54



DAULLET E NJE NATE

KJO LOJE POSA E FILLUAR

Nuk di

Por sonte jam mbyllur si guaca
Edhe éndrrat i kam té mbyllura
Kéto shikime té gurézuara

Po i pérngjajné njé ishulli
Braktisur nga njerézit

Nuk i ndjej as duart e mia

Cfaré po ndodh

Me pérrallén time té fémijérisé
Bretkosa shndérrohet né mbretéreshé
Kurse mbretéresha né bretkosé

Kah jané duke fryré kéto eréra
Né mendjen time té zbrazur
Qenkan grisur dimrat e njé stine
Ditét po i pérngjajné

Kristaleve té borés né saksi

Nuk di mé mbase kam mbetur pa emér
Kur mé thérrasin shirat

MEé ngrihen gjymtyrét e trupit

Kjo lojé posa e filluar

Ndoshta asnjéheré nuk do té pérfundoj

MBASE QANTE DRURI

Kéto fytyra té lisave

Disi po i pérngjajné skulpturave
Prej mermeri

Sa i ftohté ky gur né kété mur
Sa té akullta duart e erés

Njé lis i heshtur si njé njeri
Vetmon me dimrin e kaluar

Né ashpérsiné e shpirtit té drurit
Zgjohet njé tregim

| harruar nga njeriu i miré

Frynte njé eré e forté

Népér té carat e lisave si ulérimé
Dégjoheshin disa zéra asnjanése
Mbase gante druri

Ose ishte vaji i njé guri t€ murrmé

Kaluan edhe disa dité té brishta
Ne asnjéheré mé nuk u kéndellém
Sérish po dégjohen zérat e guréve
Nga njé furtuné e forté

Po shkulen pjergullat e papjekura

Prishtiné, 03 gusht 2013

E VETMJA MOTER E VELLAIT

Pa asnjé njeri né rrugé

Depértoj népér plasat e errésirés
Njé heshtje e shurdhté

Zvarritet kalldrémeve

Eci né heshtje

Duke pérjetuar fatin e gozhdéve

Duhma e késaj lagéshtie

Po mi merr mendté

Dhe si njé zvarranik hyné pa trokitur
Népér portat e mbyllura té shpirtit
Atje te shelgjishtet e pikélluara
Rénkon dhembja né shtratin e Gjergjit

E vetmja motér véllait

| lané fashat e trishtimeve té erés
Népér skutat e ngushta té mureve
Fshihen zérat e njé kohe

Fshihen dhe askund nuk duken
Hukamat e plagéve té njerézve pa emér

NEPER RRUGET E QYTETIT TE
NGRIRE

S’di se si té depértoj

Népér kéto errésira té ngushta

Po mé zihet fryma si kétyre degéve
Qé vuajné nga astma

Kjo duhmé e rénd

Mbase genka e tréndafilave té kalbur
Po ma zé frymémarrjen

Kélthas e bértas

Si njé zog i zéné né kurth

Trokas te portat e médha

Nuk hapen

As nga pérbrenda

E as nga jashté

Dégjohet zéri asnjanés e njé klithme
Heshtja e kalbur

Po i pllakos mendimet

Paskam mbetur si njé gur i vetmuar
Asnjé zé sonte

Nuk depérton deri te lumi

Népér rrugét e qytetit té ngriré
Bredhin genté

Dhe endacakét e harruar prej njerézve

SI DISA GJALLESA PARAHISTORIKE

Tjetérkush sonte jeton né mua
Me njé pendél zogu

| shéroj plagét e mjegullave
Dhe pa z& né heshtje mortore
Kaloj rrugéve té fémijérisé

Kaloj si té gjithé kalimtarét
Askush

Askénd nuk e njeh

Qepenat mé duken

Si disa gjallesa parahistorike

Trokas né mendjen time
Kurrsesi té hapen dyert

Ku paskan mbetur miqté e mi
E harruan njéri tjetrin

Ose ikén diku para kohe

Njé piképyetje e madhe

Si njé sfiné

Mé éshté ngulur né rrashtén time
Kurse duart e mia skelet

Po u pérngjajné

Gjymtyréve té té vdekurve

RRI VARUR SKELETI | ERES

Ndodh gé té ulem pérballé pasqyrés
Dhe shikoj ekzistencén time

Né fund té filxhanit

Al njeri atje né thellési

T& njé tejdukshmérie té paparé

Pa kurrfaré hezitimi

| zgérdhihet ¢do kalimtari

Ky shikim i pandérpreré

Po i nervozon mushkonjat

Pas shpinés sime

Njeriu gé i pérngjan njé eremiti
Po i prené flokét

Dhe mustaget e thinjura

Pérbrenda kornizés sé kalbur
Dicgka nuk po funksionon
Sérish njé njeri i huaj

Mé béné me doré

Nuk di

Mé thérret mua ose té kaluarén
Por dorén kurrsesi nuk e ndal

Sérish sot njé njeri i panjohur
Trokiti né amalgamén e kujtesés
Jashté mureve té lagéshta

Rri varur skeleti i erés

Dhe njé njeri sykaltér

Si qgielli

Kundron me shumé vémendje
Durimin mbinjerézor

KJO UDHE E GJATE

Kur mé nuk kemi se ku té shkelim
Do té ecim si somnambul

Mbi shkallét e verbéta

TE ecjeve tona té pafundme

Kjo udhé e gjaté

Qé shtrihet pértej sé kaluarés

E cila kurré nuk pérfundon

Njé dité do té zhytet

Si rosat e egra né shpirtin e mjegullave

Na domosdo nuk guxojmé té ndalemi
Duhet té ecim

Fundi i rrugés as gé ekziston ndokund
Cdo hap i kaluar

Eshté njé fitore mes gjetheve

Domosdo duhet té ecim

Nése ngjan e kundérta

Nuk do té kemi mé kohé ta arrimé
Njéheré e pérgjithéson pafundésiné
E prekjes sé yjeve endacak

E kur té¢ mbérrimé

Pogé se mbérrimé ndonjéheré
Deri te pérrallat tona

Do i pyesim shkurtabigét

Pér njé fund qé nuk ekziston

DAULLET ATE NATE

Cdo gjé ecén

Mandej edhe milingonat

Nuk kané té ndalur né rrugén e guméshtit
Ecin sic péshtillet ajri i tymosur

NEpér trarét e djegur té psalmeve

Dje mu kujtua se ishim te plepat

Kur filluan té vuajné gjethet nga skleroza
Shiu i tepért i zverdhi rrénjét

Dhe kurré mé nuk celén lulet

Né syrin e trungut

Dolén edhe fémijét e fshatit

Me i pritur dasmorét

Njé grusht gur né sinorin e atdheut
S’kishim se ku t&€ 1€shojmé

Kudo kundérmonin kandrat e zeza

Akoma vazhdojné té reshurat
Bien dhe nuk ndalen meteorét
Dasmorét dolén te varret e bardha
Daullet até naté

Nuk pushuan deri voné

Kur ia behu agullima

Fémijét e pérgafuan nusen

ATA QE U FLIJUAN PER TY

Ata gé u varrosen pa kryq

Pa hoxhé pa prift

Dhe gjysméhéné

Jané djemté mé té denjé té kombit

Ata nuk deshén asgjé tjetér

Té marrin me vete

Mijaftonte vetém hija e njé shkoze
Dhe nderi i atdheut

Ata gé hyné me dinjitet
Né shpirtra té mermeréve
Kurré mé

Dhe asnjéheré

Nuk e pranuan vdekjen

Ata gé u flijuan pér ty
O atdhe

Né ajrin ténd té kristalté
U kemi ngritur
Pérmendore amshimi

DHE HIJA E NJE DRURI

Sonte mé duhet vetém njé éndérr
T’1 képus nga ky pjergull
Blasfemité e fémijérisé

Ka dité gé kam ecur si i verbéti
Népér stérnishtat e kujtimeve

Vecse njé éndérr e lashté
Mé ka mbetur peng

Dhe hija e njé druri

Qé asnjéheré nuk lulézoi
Kur mé duheshin duart e tua

Sonte mé duhet vetém njé tregim
Dhe éndrra e njé nate

Té cilén

Kurré nuk e harrova

Po deshe ti shkundi mollét

Né kopshtin e mékateve

Uné mé nuk kam forcé

Pér té iu kthyer éndrrés sé njé nate
Qé kurré nuk e harrova

JE NJE PERI

Ti je burimi

Dhe shpresa e té pérmbyturve

| drejtoj lutjet kah ti

Kur je duke ikur

| pyes zogjté né fluturim

Askush nuk e di prejardhjen e mollés

Je grua apo néné

Q€& me duart e tua té brishta
Pérkund zérin e heshtur té zjarrit
| pérkund

Djepat né ninullat e yjeve

Dhe asnjéheré nuk té bezdisin
Ikjet e meteoréve me bisht

Je lumi gé gurgullon

Baladave té jetés

Ti je shtrati dhe bregu

| cili asnjéheré

Nuk takohen me trishtimin
Udhétimet e tua jané té gjata
Dhe nuk kané té sosur si lindjet

2.

Ti je grua

Je atdheu gé kafshon

Je varri dhe djepi

Sa heré gé hijet ndryshojné

Né shpirtin ténd

Zgjerohen paralelet e mendimeve

Je burimi i lindjeve
Je njé peri

Dhe do mbetesh e tillé
Deri né pérsosmeéri

DO TE VIJ DERI TE TI

Do té vij deri te ti

Né castin kur té prekin duart e mia
S’do té jem uné

Por hija e njé druri prej mishi

Ti nuk ke se pér c¢faré té frikésohesh
Nga zbrazétira e kafkés sime

Sepse ¢do gjé e zbrazét rrethon

Kété vazo sferike

Té zbrazéta jané edhe shikimet e mia

Té thash se uné do té vij njé dité
Por nése nuk kthehem

Me shijen e bukés

Dhe té mjegullave

Ti mos u merakos ag shumé

Kétu te ne

Dimrat jané té paparashikueshém
Jemi mésuar té ziejmé

Lévore drurésh kur na zihej fryma

Do té vij deri te ti

Nése humbi mes kétyre rreshtave
Dhe nuk mund té& mé gjesh
Askund

E as nén hijen e rrapit

Ti mé kérko né pluhurin e sinoréve
Ose népérmjet shpirtrave

Mé kérko ku té duash

Por mos mé kérko vetém né Ferr

Prishtiné, 03 gusht 2013

Jashté mureve té lagéshtisé

Cikli i treté

ATE DITE NJE ARKIVOL | MBYLLUR

Sonte mé duket gjithcka e largét
Té paprekshém jané yjet

Né sfondin e kujtimeve

Vetém njé hije e bardh
Pérkundet si lisi i tharé

Né kété kohé

Gjethet nuk bézajné mes gishtave
Kaloi edhe treni i fundit

Prané stérnishtave té kositura

Iku edhe vjeshta

Si duart e huaja

Mbetén duart e mia

Té fshehura diku né xhepat e erés
Nuk di vallé

A po i pérngjaj drurit né kopsht
Ose portave té mbyllura

Kjo heshtje gé mé mbéshtjell
Me carcafin e trishtimit
Paska ardhur kétu si arkivoli

Dicka e pagarté me pret
Né fund té rrugés
Si hutini zogun e plagosur

73



ADEM ZAPLLUZHA

2.

Mé kujtohet fare miré e di

Kur si njé pendél zogu

U léshua né tokeé gjethi i fundit
Stina rrinte e mrrolur

Dhe déneste si kukuvajka

NEpér té carat e erés tmerrshém
Férshéllente furtuna
Férshéllente

Njé shpirt i nakatosur

Até dité njé arkivol i mbyllur

Dhe i gozhduar

Me sfina prej dhembjeve

Bartej nga duart e plagosura té erés

SI ZGALEMAT E RRUFEVE

Vjeshta e paska veshur

Pallton e shgyer té dimrit

Mbase pérgatitet pér té ikur

Gjethet mé né qytetin tim

Nuk u pérngjajné gjetheve

Qenkan zverdhur kokrrat e klorofilit

Nga frytet e pjekura

Rénduar jané pemét

Degét thyhen

Mollét dhe kumbullat

Puthen me tokén gratcore
Kurse nuset i kané hapur krahét
Urishém i pérpiné

Edhe farat e fundit té késaj stine

Njé tjetér stiné e bardhé
Por me njé vrazhdési
Té paparé

Kundron si orli

Nga grykat e thepisura té Sharrit
Degét e lisave

Kané filluar té thyhen nga acari
Acar edhe né shpirtra

Qé ndjejné ardhjen e marsit

Dhe shumé shpejt

Me njé shpejtési té padukshme
Si zgalemat e rrufeve

Erdhi edhe njé Mars i gmendur

Até cast Prishtina pérjetoi
Kércéllimat e rrotave té trenit
Menjéheré pas mesnate

Mbetén diku né jug

Edhe binarét e fundit té shpresave

NJE DHEMBJE SI KJO

Ka kohé gé kam mbetur i verbét
Nga kéto drita fosforeshente
Njé héné e kuge te mjegullat
Shtrydh lotin e gurit

kam paré edhe heréve té tjera

Se si kallej toka ime

Kam shkelur zbathur si gjyshi im
Népér prushet e atdheut

Njé dhembje si kjo

Nuk mund ta duroj guri

Pak shi

O vetém pak shi

Duhet ta shuaj zjarrminé e kétyre etheve

Njé dhembije si kjo

Nuk mund té durohet mé

Ma prekni fytyrén e ngriré

Nga ky prush gé digjet né shpirt

Po shkrihen thonjté e duarve té mia skelet

DILEMA

Nuk di cili prej nesh

Jeton brenda njéri tjetrit
Zgjati duart e tua té mjegullta
Pérgafoje hénén

E portokallté te ullishtat

Njé tjetér diell

Po lind mbi kokén time té thinjur
A jam uné ti ose ti je uné

Kété mund ta mésojmé

Nga pluhuri i kuq i arkivolit

Sa heré qé ecém me sy té mbyllur
Né drejtim té njéri tjetrit

Para nesh shfageshin si fantazma
Krakéllimat e sémura

Té njé dite gé i1 pérngjante
Korbave endacak

Preke fytyrén ténde

Né lotin e pasqyrés konvekse

Edhe ti do gash si asnjéheré mé paré
Sepse zogjté e ikur t€ mendjes
Sonte nuk ankorohen

Né asnjé lima

MEKATAT

| ndalém orét e murit

Vetém ato té diellit sonte punojné
Nén kajsishte paska mbetur
Shumé pak mjegull

Ikén lypsarét

Me kalorésit e paré té méngjesit

Ne pritém njé kohé té gjaté
Ishin té kota

Dyndjet e zogjve shtegtar
Vetém hingéllimat e kuajve
Tregonin té tjeréve

Se népér kéto shtépi pérdhese
Ende banojné njerézit

Lagjet i kishin harruar

Té gjitha predikimet dhe lutjet
Po ashtu edhe psalmet

Ishin digka té huaj

Askush nuk i pranon si té vetat
Bredhin si zogjté endacak
Népér shpirtra njerézish

NE KOKEN TIME REBELE

Mos té hyjé mé asnjé éndérr
Né thellésiné

E syve té mi té géshtenjta
Ti ishe éndrra ime e paré
Dhe e fundit

Gjer sa i kaléroja mjegullat

Prej grykave té Sharrit
Me shekuj i dégjonim
Kéngét e shtojzovalleve

Pastaj nén flokét e tua
Té méndafshta i shtruam
Té gjitha yjet e universit

Ti sérish mbete né kujtesé

Njé yll i papérséritshém

Né kokén time rebele

Andaj nuk kam nevojé mé

Pér asnjé yll

Qé ta krahasoj me éndrrén time

PASTAJ VJEN HESHTJA

Netét népér shtépia té vogla
Sic éshté kjo e imja

Jané shumé té ngushta

Té ngufasin si makthi i zi
Sa heré gé marr frymé

Me shumé probleme

Hapen dritaret

Kéto shtépiza té vogla

Pérpos zemrés

Kané dicka tjetér té madhe

Ndoshta frikén

Ose veté ekzistencén e dyshimit

Kur ajrosen lagéshtit e mureve
Népér dhoma futen disa lloje mizash

Pastaj vjen heshtja

Me gjasa éshté véllai i makthit
Té z€ pér jake dhe nuk té Iéshon
Me muaj té téra

Ti mundohesh té ikésh

Por nuk té lévizin

Kémbét e tua prej plumbi
Ngjizen pér dyshemené e akullt
Dhe shndérrohen

Né merimanga prej tmerri

AS ATJE E AS KETU

As atje e as kétu

Por kudo shtrihen duart e lypsaréve
Shikimet e zbrazéta

Me pérplot dhembje

Depértojné népér syté e verbét

Té njerézve

Kalojné trotuareve mondanét
Duke u zgérdhiré me dashnoret
S’shohin asgjé

As duart e shtrira

Qé verbojné syté e ajrit melankolik
Ecin pa kurrfaré géllimi

Pérballé njé fantazme

Ecin thua se jané njeréz té miré
Népér xhepat e mbushura

Me verdhushka

Tringéllojné zérat e njé egoizmi
Dhe nga té geshurat

Harrojné ekzistencén njerézore

As atje e as kétu

Dhe asgjékund

Nuk ndizen dritat e shpresave

Pér skamnorét

Refreni Zoti té ndihmofté

| pérngjan pérséritjeve té njétrajtshme
Té papagajve té verbét

ME SHKRUAJ NJE LETER

Né cfaré do gofté kohe

Ti mé shkruaj

Njé letér gé frymon

E bardha

Nuk éshté pérheré e bardhé
As e kaltra e kaltér

Ngjyrat ndryshojné si njerézit
Dhe sipas mendimeve

Sepse as guri nuk i pérngjan gurit
Kur ndjen dhembje

Dhe kur gané né duart e skulptorit

Té lutem

Mé shkruaj thjeshté njé letér
Pa emocione

Ashtu si¢ njeriu

| shkruan mikut té veté

Mé kané lodhur pér sé tepérmi

Kéto letra elektronike

Qé nuk kané kurrfaré arome

Pa ngjyré dhe shije

Shih sa éshté lodhur tastiera

Mé shkruaj me doré dhe shpirt
Prishtiné, 04 gusht 2013

POR Al BURRE

Mé kujtohet fare miré mé kujtohet
Kur ti i ngjaje fluturés

Sé larme népér fusha

Kaloje népér skenat e kuge

Cdo gjé mé dukej kuq

Si fustani yt i tejdukshém

Né kraharor si burime ujérash
Gufonte shpirti i bareshés
Kurse zemra prej bilbili

Té& rrihte si njé daulle

Qeshjen e kishe fshehur si ¢doheré
Te puthjet e kéngés

Nén dérrasat e podiumit
Brohoriste masa

Prej miliona njerézish

Rexhoja i madh

Me xhelozi e fshihte krenariné
Nuk di askush

Athua vallé

Té dashuroj ty mé shumé

Se kéngén “Oj bareshé”

Por ai burré

Kishte njé zemér té madhe

Pér gruan e podiumeve

Dhe kéngén qé fluturonte

Népér shpirtin e plagosur té popullit

JASHTE MUREVE TE LAGESHTISE

Njé dru po ecén zbathur
Drejté kujtimeve té gjetheve
Po ecén edhe njé njeri i huaj
Ecén edhe vjeshta

Me njé arkivol té verdhé
Askund asnjé degé e pathyer

Njé trishtil me njé pamje asnjanése
Rri mbi njé duné prej trishtimi

Ri dhe i ledhaton

Me krahét e saja té thyera

Ajrin e tymosur té hanit

Qé i pérngjan

Pendlave té qullura té heshtjes

Kalon procesioni i vargjeve
Parakalojné

Edhe disa lloje arkivolesh

Njé z& si trishtimi i zogut

Dégjohet pértej njé varri té vetmuar
Jashté mureve té lagéshtisé

Po ngufatet si njé njeri

Vetmia e trishtuar e njé zogu

NE BEHEMI ZOGJ TE EGER

Kur nuk patém se ¢faré té béjmé
Ecém né dy kohé

Si né dy paralele té binaréve

| pérjetuam makthet e éndrrave

Njé dité bie njé shi imcak
Kure ditén tjetér na pjeké dielli
Sa heré gé na takohen shikimet
Te lulézimet e manaferrave

Né béhemi zogj té egér

Provojmeé shijen e fluturimit

Na duken té hidhura

Thundrat e dités

Njé stiné e egér i shkund mollét
Kurse ajo tjetra

Merret me meremetimin e gjetheve

Kur s’na zé vendi vend

Bredhim si té huaj

Dhe vrapojmé gorrazi

Népér mendimet tona

Kur duhet t’1 hapim portat
Shndérrohemi né heshtje

Si vazot e mbyllura té njé vjeshte

FSHEHURAZI KAM HYRE

Me gindra heré

Ndoshta edhe mé shumé
Desha té shkuli nga shpirti im
Njé epitaf pér té nesérmen

Por asgjé prej késaj pune
Dikur voné kuptova
Se uné s’di té shkruaj poezi

Kalova prané mijéra varreve
Po ag heré me kokéfortési
| lexova mbishkrimet e lashtésive

Por kurré nuk mésova

Se si mund té shkruaj njé poezi
E té mos qgaj era

Fatin e zogut né fluturim

Fshehurazi kam hyré

Edhe népér varret krishtere

Diku ndezja nga njé cigare

E diku e goja nga njé goté

Nése jo pér shpirtin e té vdekurit

Atéheré e pija

Pér shéndetin dhe paaftésiné time
Prishtiné, 05 gusht 2013

89



ADEM ZAPLLUZHA

90



DAULLET E NJE NATE

Adem Zaplluzha u lind né Prizren, mé 1943.
Shkollén fillore dhe t& mesme i kreu né vendlindje,
ndérsa Akademiné Pedagogjike né Prishtiné. Njé
kohé punoi si mésues népér fshatrat Studencan té
Therandés (ish Suharekés) dhe Hoca e qytetit, afér
Prizrenit. Ndérkohé punésohet si pérkthyes né
Korporatén Energjetike t€ Kosovés. Me shkrime
filloi t& merret kryesisht me poezi qé nga mosha e
fémijérisé. Rrugén letrare e nisi me vjershén e paré
pér fémijé té cilén e botoi né revistén “Pionieri”, mé
1957. Si i punésuar né Korporatén Energjetike té
Kosovés bashké me shokét e punés dhe pendés
themeloi grupin letrar “Lulékuget e Kosovés”. Né
Kuadér té punés sé kétij grupi letrar ge botuar
pérmbledhja “Ngjyra e kohés”, né té cilén u pérfshi
njé numér i konsideruar i poezive té tij. Krahas
krijimeve té publikuara né revistat pér fémijé, botoi
edhe njé seré shkrimesh népér gazetat e kohés qé
dilnin né Prishtiné dhe Shkup. Eshté anétar i Lidhjes
sé shkrimtaréve té Kosovés, prezent né disa
antologji dhe né librin Kosova letrare té poeteshés
Monica Mureshan. Eshté prezantuar né Leksikonin e
Shkrimtaréve Shqgiptaré 1501-1990, nga Hasan
Hasani, né Leksikonin Shkrimtarét Shqiptaré pér
fémijé 1872 - 1995 nga Odhise K. Grillo, si dhe né
librin Portrete Shkrimtarésh nga Demir Behluli,
Prishting, 2002Né maj té vitit 2013 Klubi i Artistéve
dhe i shkrimtaréve té Durrésit ia ndau ¢mimin e
karrierés pér kontributin e dhéné né letrat shqipe.
Jeton dhe krijon né Prishtiné ndérsa aktivitetin letrar
e zhvillon né kuadrin e Klubit letrar “Fahri Fazliu”,
né Kastriot.

BOTIME TE AUTORIT

1. “Puthje”, poezi, “Rilindja”, Prishting,1974.

2. “Ecjet e viteve té médha”, poezi, “Jeta e Re”,
Prishtiné 1995.

3. “Camarrokét e Thepores”, poezi pér fémijé,
“Shkéndija”,Prishtin€ 1996.

4. “Muret”, poezi, “Jeta e Re”, Prishtin€, 1997.

5. “Morfologjia e dhembjes”, poezi, “Faik
Konica”, Prishtiné,2000

6. “Ai vjen nesér”, poezi, Qendra e Kulturés, Klubi
letrar“Fahri Fazliu”, Kastriot, 2007

7. “Letér nga mérgimi”, poezi, Klubi letrar “Fahri
Fazliu”Kastriot , 2007

8. “Letér nga mérgimi 2 “ poezi, “Qendra e
Kulturés”, Klubi

letrar , “Fahri Fazliu”, Kastriot 2007

9. “Udhéndarja”, poezi, “Qendra e Kulturés”,
Klubi letrar ,“Fahri Fazliu”, Kastriot , 2008

lo. “Thirrje e gjakut”, poezi,”Qendra e Kulturés”,
Klubi letrar, “Fahri Fazliu”Kastriot 2008

11. “Asgjé sikur molla”, poezi, “Qendra e
Kulturés”, Klubi

letrar “Fahri Fazliu”, Kastriot, 2009.

12. “Vesa né lotin tim”, poezi, “Qendra e
Kulturés”, Klubi letrar “Fahri Fazliu”, 2009,

13. “Puthja e gozhduar”, poezi, “Qendra e
Kulturés”, Klubi

letrar, “Fahri Fazliu”, Kastriot , 2009.

14. “Kashelasha né vargje”, poezi pér fémijé,”
Qendra e kulturés, Kastriot, 2009.

15. “Pema e bekuar”, E pérkthyer, Rumani, 201o0.

16. “Bajraktarét e vatanit”, poezi satirike, Klubi
letrar, ”Fahri Fazliu” Kastriot , 2010.

17. “Hijet e ndryshkura”, poezi,”Qendra e
kulturés”, Kastriot,2010.

18.”Stuhi né Kutulishte”, poezi,”Qendra e
kulturés”, Kastriot,2010.

19. “Posa ikte nata”, poezi, “Qendra e kulturés “,
Kastriot,2010.

20. “Loja e myshqeve”, poezi,”Qendra e kulturés”,
Kastriot,2010.

21. ”Lumébardhi dhe gjéma”, poezi,”Qendra e
kulturés” ,Kastriot, 2010

22. “Metafora e heshtjes”, poezi, “Qendra e
kulturés” ,Kastriot, 2010

23. ”Hyji né Prekaz”, poezi,”Qendra e Kulturés”,
Kastriot,2010.

24. ”Sinorét e hinores”, poezi, Shogata e
Shkrimtaréve-Kastriot 2010

25. ”Don Kishoti dhe Rosinanti”, poezi, Shogata e
Shkrimtaréve, Kastriot, 2010

26.”Zjarri i dashurisé”, poezi, Shogata e
Shkrimtaréve-Kastriot, 2010

27. ”Kaur likenet vallézojné”, poezi, Shogata e
shkrimtaréve-Kastriot, 2010

28. “Ditari né vargje”, poezi, Shogata e
Shkrimtaréve-Kastriot, 2010

29. “Tingujt qé nuk pérfundojné”, poezi, Shogata
e shkrimtaréve —Kastriot, 2010.

30. “Shtegu i mallit”, poezi, Shogata e
shkrimtaréve-Kastriot, 2010

31. ”Korniza e thyer”’,Poezi, Shogata e
shkrimtaréve, -Kastriot, 2010

32. “Zgjimi i gjémés”,Poezi, Shogata e
Shkrimtareve-Kastriot, 2010

33. “Vallja mistike”, Poezi, Shogata e
Shkrimtaréve- Kastriot, 2010

34. ”Merre kodin”, Poezi pér fémijé, Shogata e
shkrimtaréve Kastriot,2011

35. “ Letér atdheut” poezi, Shogata e
Shkrimtaréve-Kastriot, 2011

36. “ Tejdukshméria e shiut”, Poezi, Shogata e
Shkrimtaréve- Kastriot, 2011

37. “ Pértej teje”,poezi, Shogata e Shkrimtaréve-
Kastriot, 2011

38. “Sa afér e sa larg” , poezi, Shogata e
shkrimtaréve-

Kastriot, 2011

39. “Vallja e zanoreve”, Poezi , Shogata e
Shkrimtaréve- Kastriot, 2011

40. “Ikja e eshtrave”, Poezi pér té rritur, Shogata e
Shkrimtaréve- Kastriot, 2011

41.”Kalorésit e mjegullave”, Poezi, Shogata e
shkrimtaréve-Kastriot, 2012

42. “Hingéllimat e shiut”, Poezi, Shoqata e
Shkrimtaréve- Kastriot 2012

43. “Kur pemét i ndérrojné kémishét”. Poezi,
Shoqgata e Shkrimtaréve- Kastriot, 2012

44, “Miréméngjes Imzot”, Poezi, Shogata e
shkrimtaréve — Kastriot, 2012

45, “Kafshimi i mikut”, Poezi satirike, Shogata e
Shkrimtaréve- Kastriot, 2012

46. “Atje tej maleve”, Poezi, Shogata e
shkrimtaréve , Kastriot-2012

47. “Heshtja qé del né shesh,” Poezi, Shogata e
Shkrimtaréve, Kastriot -2012

48. “Portat e shpresés”, Poezi, Shogata e
shkrimtaréve, Kastriot-2012

49. “Né dhomén time gjysmé té errét”, Poezi,
Shogata e Shkrimtaréve- Kastriot, 2012

50. “Kinse Lojé Shahu”, Poezi, Shogata e
Shkrimtaréve- Kastriot, 2012

51. “ Pér ¢do dekadé nga njé baladé «, Poezi,
Shogata e Shkrimtaréve — Kastriot, 2012

52. “Fusha e méllenjave”, Poezi, Shogata e
shkrimtaréve- Kastriot, 2012

53. “E kujt éshté kjo vetmi”, Poezi, Shogate e
Shkrimtaréve- Kastriot, 2012

54. “Mos pyet pér adresén e lumit”, Poezi,
Shogata e Shkrimtaréve — Kastriot, 2012

55. ¢ Stoli né parkun vjetér” Poezi, Shogata e
Shkrimtaréve- Kastriot, 2012

56. “Urori i strallté”, poezi, Shogata e shkrimtaréve
—Kastriot, 2012

57. “Po té mos ishte fjala”, Poezi, Shogata e
shkrimtaréve- Kastriot,2012

58. “Thyerja e urave”, poezi, Shogata e
shkrimtaréve —Kastriot, 2012

59. “ Trokéllimat né gjumin e dallgéve”, Poezi,
Shogata e Shkrimtaréve- Kastriot, 2012

60. “ Né flokét e déborés”, poezi, Shogata e
Shkrimtaréve —Kastriot, 2012

61. “Njé grusht nostalgji”, Poezi, Shogata e
Shkrimtaréve-Kastriot, 2012

62. “ Kur filluan té flasin njerézit”, poezi, Shogata
e shkrimtaréve- Kastriot, 2012

63. “Kur stinét kapércejné fshehurazi”, poezi,
Shogata e Shkrimtaréve — Kastriot,2012

64. « Lisi né rrénjét e veta” , Poezi, Shogata e
Shkrimtaréve —Kastriot 2012

Shkrimtaréve — Kastriot, 2012

66. “Fémijét e erés”, Poezi, Shogata e
shkrimtaréve-Kastriot 2012

67. « Cast né fund té stinés”, Poezi, Shogata e
Shkrimtaréve- Kastriot-2012

Shkrimtaréve-Kastriot, 2012

69, “ Mé pélqejné mendimet e tua”, Poezi,
Shogata e Shkrimtaréve- Kastriot , 2012

70. ”Andej dhe kéndej kohés”, poezi, Shogata e
Shkrimtaréve- Kastriot , 2012

71. “Zéri i heshtjes”, poezi, Shogata e
Shkrimtaréve- Kastriot, 2012

72. “Kush i lexoi letrat prej erés”, poezi, Shogata e
Shkrimtaréve-Kastriot, 2012

73. “ Fluturimi i korbave né netét pa héné”, prozé
poetike, Shogata e Shkrimtaréve —Kastriot, 2012
74. “Koha e ime dhe koha e jote”, Poezi, Shogata e
Shkrimtaréve-Kastriot , 2012

75.” Diku te njé baladé”, Poezi, Shogate e
Shkrimtaréve —Kastriot, 2012

76. “ Sonte ¢do gjé po i pérngjan lotéve” Poezi,
Shogata e Shkrimtaréve —Kastriot, 2012

77 ¢ Ky def prej héne”, Poezi, Shogata e
Shkrimtaréve-Kastriot, 2012

78.“Pyesni zogjté né ikje ”,Poezi , Shtépia botuese
“Fahri Fazliu”- Kastriot 2013

79 “ Férférimé gjethesh”, Poezi, Shtépia botuese
“Fahri Fazliu”, Kastriot- 2013

“Fahri Fazliu”, Kastriot- 2013

82.“Rinjohja”, Poezi, Shogata e Shkrimtaréve
“Fahri Fazliu”- Kastriot, 2013

83.“Diku né fund té njé fillimi”, Poezi, Shogata e
Shkrimtaréve, “Fahri Fazliu”- Kastriot, 2013
84.“Makthi i hijes”, Poezi, Shogata e
Shkrimtaréve-* Fahri Fazliu”Kastriot, 2013
85.“Njé zog prej uji”, Poezi, Shogata e
Shkrimtaréve “Fahri Fazliu”- Kastriot,2013

86.” Asnjé fjalé nuk frymon”, Poezi, Shogata e
Shkrimtaréve, “Fahri Fazliu”- Kastriot, 2014-
87.”Daullet e njé nate”, Poezi, Shogata e
shkrimtaréve “Fahri Fazliu”-Kastriot 2014

